ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ԴԵԿՏԵՄԲԵՐԻ 29-Ի N 2335-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ  ԸՆԴՈՒՆՄԱՆ 

1. Ընթացիկ իրավիճակը և իրավական ակտի ընդունման անհրաժեշտությունը

2018 թվականի ապրիլի 9-ին ուժի մեջ մտած Դիվանագիտական ծառայության մասին ՀՀ օրենքի 46-րդ հոդվածի 7-րդ մասի համաձայն՝ օտարերկրյա պետությունում դիվանագիտական ծառայության մարմնում ծառայող դիվանագետին տրամադրվում է նրա դիվանագիտական աստիճանին, զբաղեցրած պաշտոնին և ընտանիքի անդամների թվին համապատասխան բնակարանի համար փոխհատուցում` Կառավարության սահմանած չափով:

Օտարերկրյա պետությունում գործող դիվանագիտական ծառայության մարմնում ծառայող դիվանագետին օտարերկրյա պետությունում բնակելի տարածության վարձակալության համար տրամադրվող գումարի չափը սահմանվել է ՀՀ կառավարության 2005 թվականի դեկտեմբերի 29-ի N 2335-Ն որոշման 7-րդ հավելվածով, որում գումարի չափերը վերջին անգամ սահմանվել է 2010 թվականի մարտի 4-ի N 239-Ն որոշմամբ։ Հաշվի առնելով Դիվանագիտական ծառայության մասին ՀՀ օրենքի 46-րդ հոդվածի 7-րդ մասի դրույթները, ինչպես նաև այն հանգամանքը, որ օտարերկրյա պետությունում բնակարանի վարձակալության համար տրամադրվող գումարի չափը սահմանելուց հետո անցել է 9 տարի և այդ ժամանակահատվածում օտարերկրյա պետություններում տեղի է ունեցել անշարժ գույքի վարձակալության գների աճ, անհրաժեշտություն է առաջացել փոփոխել բնակելի տարածության վարձակալության համար տրամադրվող գումարի չափը։
Եվ այսպես, բնակվարձերի սահմանաչափերը վերանայվել են և որոշման հավելված 7-ը վերջին անգամ խմբագրվել է 2010թ. մարտին, երբ բյուջեով հաստատված 1 ԱՄՆ դոլարի փոխարժեքը կազմում էր 386.41 ՀՀ դրամ։ 2020թ. բյուջեի հաստատված կուրսը կազմում է 476.46 ՀՀ դրամ, հայկական դրամը վերջին տասը տարվա ընթացքում արժեզրկվել է գրեթե 20%-ով։ Օրինակ, եթե Վաշինգտոնում ծառայող առաջին քարտուղարի համար սահմանված 966,025 ՀՀ դրամը 2010 թվականին հավասար էր 2,500 ԱՄՆ դոլարի, ապա այժմ այդ գումարը կազմում է 2,027 ԱՄՆ դոլար, այսինքն շուրջ 500 ԱՄՆ դոլարով կամ գրեթե 20%-ով պակաս։
Համաշխարհային շուկայում 2010-2020թթ. ժամանակահատվածում կենսամակարդակի արժեքը (cost of living՝ որի մեջ հաշվարկվում է նաև բնակարանների համար վարձակալման արժեքը) ավելացել է գրեթե 32%-ով:
Եթե հաշվի առնենք նաև այն հանգամանքը, որ զարգացած մի շարք երկրներում վերջին տասը տարիների ընթացքում անշարժ գույքի շուկան ենթարկվել է էական փոփոխությունների, իսկ ավելի կոնկրետ՝ աճել են բնակարանների գները, ապա ստացվում է, որ առնվազն երկու գործոններ էապես ազդել են բնակարանների վարձավճարների իրական արժեքի վրա, սակայն սահմանաչափերը մինչ այժմ չեն վերանայվել։

ԱՄՆ երեք քաղաքների օրինակով կարելի է ակնհայտորեն տեսնել, թե ինչպիսի դինամիկա է ունեցել անշարժ գույքի շուկան 2010-2019թթ.-ի ընթացքում։

Նյու Յորքում 2 ննջարանով բնակարանի վարձակալության միջին գինը՝

2010թ. և 2019թ. սեպտեմբերին։

Վաշինգտոնում 2 ննջարանով բնակարանի վարձակալության միջին գինը՝

2010թ. և 2019թ. սեպտեմբերին։

Լոս Անջելեսում 2 ննջարանով բնակարանի վարձակալության միջին գինը՝

2010թ. և 2019թ. սեպտեմբերին։

[image: image3.png]Zillow Rent Index 2 bedroom
Jan 2020 — Los Angeles $2,839/mo
201 2012 2013 2014 2015 2016

T-yr 5-yr Max
$2.9K
$2.6K
$2.3K
$2K
2017 2018 2019 2020





	Քաղաք
	Սեպ-2010
	Սեպ-2019
	Տարբեր.
	Աճ

	Նյու Յորք
	$1,661
	$2,351
	$690 
	42%

	Վաշինգտոն
	$2,234
	$2,805
	$571 
	26%

	Լոս Անջելես
	$2,182
	$2,790
	$608 
	28%


ՀՀ դիվանագիտական ներկայացուցչությունների պահպանման ծախսերի համար արտաքին գործերի նախարարության կողմից հաջորդ տարվա ֆինանսական հայտում ներկայացվում են վարձակալված բնակարանների փաստացի վարձավճարները՝ հիմք ընդունելով արտարժույթով կնքված պայմանագրերը: ՀՀ ֆինանսների նախարարության կողմից հաջորդ տարվա պետական բյուջեն Ազգային Ժողով ներկայացնելու ժամանակ կատարվում է տարադրամի վերահաշվարկ, հիմք ընդունելով ՀՀ կենտրոնական Բանկի կողմից տվյալ օրվա սահմանված դրամ-ԱՄՆ դոլար և դրամ-Եվրո փոխարժեքները: Ընդ որում այդ փոխարժեքները հիմք են հանդիսանում հաջորդ ամբողջ տարվա ընթացքում գանձապետարանի կողմից կենտրոնական բանկի միջոցով արտարժույթային փոխանցումները կատարելու ժամանակ տարադրամի փոխանակման /կոնվերտացիայի/ համար: Հետևաբար յուրաքանչյուր տարի ՀՀ պետական բյուջեում արդեն իսկ ներառվում են փաստացի վճարվող բնակարանների վարձավճարները և լրացուցիչ ֆինանսական միջոցներ չեն պահանջվում:
2. Առաջարկվող կարգավորման բնույթը

Հայաստանի Հանրապետության կառավարության 2005 թվականի դեկտեմբերի 29-ի N 2335-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման նախագծով նախատեսվում է օտարերկրյա պետությունում դիվանագիտական ծառայության մարմնում ծառայող դիվանագետին բնակարանի համար տրամադրվող փոխհատուցման չափը համապատասխանեցնել օտարերկրյա պետություններում անշարժ գույքի վարձակալության առկա գների չափին։
Նախագծի հավելվածը լրացվել է նաև նոր երկրների և քաղաքների ցանկով (ԱՄԷ (Դուբայ), Եթովպիա, Ինդոնեզիա, Իսրայել, Վիետնամ, Լիտվա, Մեքսիկա, Մոլդովա, Շվեդիա, Վատիկան, Ուկրաինա(Օդեսա), Ֆրանսիա (Լիոն և Մարսել)), որտեղ դիվանագիտական ծառայության մարմինները բացվել են նախորդ 9 տարիների ընթացքում և գործող որոշման մեջ սահմանված չեն եղել:
3. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ արտաքին գործերի նախարարության կողմից։
4. Ակնկալվող արդյունքը
Նախագծի ընդունման արդյունքում ակնկալվում է կատարել Դիվանագիտական ծառայության մասին ՀՀ օրենքի 46-րդ հոդվածի 7-րդ մասի պահանջը և օտարերկրյա պետությունում դիվանագիտական ծառայության մարմնում ծառայող դիվանագետին բնակարանի համար տրամադրվող փոխհատուցման չափը համապատասխանեցնել օտարերկրյա պետություններում անշարժ գույքի վարձակալության առկա գների չափին։
ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ԴԵԿՏԵՄԲԵՐԻ 29-Ի N 2335-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
 Հայաստանի Հանրապետության կառավարության 2005 թվականի դեկտեմբերի 29-ի N 2335-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման ընդունման կապակցությամբ այլ նորմատիվ իրավական ակտերի ընդունման անհրաժեշտություն առկա չէ:

ՏԵՂԵԿԱՆՔ 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ԴԵԿՏԵՄԲԵՐԻ 29-Ի N 2335-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
Հայաստանի Հանրապետության կառավարության 2005 թվականի դեկտեմբերի 29-ի N 2335-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման  ընդունման կապակցությամբ պետական կամ տեղական ինքնակառավարման մարմնի բյու​​ջեում եկա​մուտ​ների և ծախսերի էական ավելացում կամ նվազեցում չի նախատեսվում: 
